
Fødevarestyrelsip aamma Namminersorlutik Oqartussat suliaat 

pisinnaatitaaffiilu inuussutissanut uumasullu nakorsaqarnermut tunngasut 

Miljø- og Fødevareministerimit aqunneqartut pillugit nalunaarut 
 

Inuussutissat il.il. pillugit inatsisip Kalaallit Nunaannut atortuulersinneqarnissaanik peqqussut nr. 523, 8. juni 2004-

imeersumi § 54, imm. 1 aamma § 65, imm. 1, uumasuni nappaatit tunillaannartullu pillugit inatsisip Kalaallit Nunaannut 

atortuulersinneqarnissaanik peqqussut nr. 524, 8. juni 2004-imeersumi § 39, imm. 2 aamma uumasut nakorsaattut suliaqarneq 

il.il. pillugit inatsisip Kalaallit Nunaanni atortuulersinneqarnissaanik peqqussut nr. 525, 8. juni 2004-imeersumi § 25, imm. 2 

naapertorlugit, tak. Miljø- og Fødevareklagenævni pillugu inatsit nr. 1715, 27. december 2016-imeersoq aamma 

Namminersorlutik Oqartussat isumaqatigiinniarfigereerlugit aalajangersarneqarpoq: 

Fødevarestyrelsip suliassai 

     § 1. Inuussutissanut uumasunullu nakorsaqarnermut tunngasuni avatangiisinut inuussutissalerinermullu ministerimit 

aqunneqartut ilaanni Kalaallit Nunaanni malittarisassanik atulersinneqartunik Fødevarestyrelsi nakkutilliillunilu 

misissuisuuvoq. Styrelsi immikkoortumi misissuissaaq aamma paasissutissiisarlunilu siunnersuissaaq. 

     Imm. 2. Styrelsimi aalajangiiffigneqartunut tunngasunik sulianik naammagittaalliuuteqarnermut atatillugu Miljø- og 

Fødevareklagenævnimit aalajangiiffigineqartussanik styrelsi piareersaassaaq, tak. § 6, imm. 2, oqaaseqatigiit siulliit. 

    § 2. Uumasunut nakorsaqarnermut tunngasuni pisortaq Uumasut peqqissuunerannut Nunarsuarmiut Suleqatigiiffianni (OIE) 

Kalaallit Nunaannut sinniisuuvoq. 

Fødevarestyrelsip pisinnaatitaaffii 

    § 3. Pisinnaatitaaffiit, Inuussutissat il.il. pillugit inatsisip Kalaallit Nunaannut atortuulersinneqarnissaanik peqqussutikkut 

avatangiisinut inuussutissalerinermullu ministerimut tunniunneqarsimasut Fødevarestyrelsimi pisortamit ingerlanneqarput. 

Taamaattorli naammagittaalliuuteqarsinnaaneq aamma aalajangiinerit inaarutaaneri aamma oqartussat allat imaluunniit pisortat 

suliffiutaasa, matumunnga ilanngullugit namminersortut suliffiutaasa inatsit malillugu imaluunniit inatsisip malitsigisaanik 

malittarisassat malillugit aalajangersarneqartut isumaginerinut peqataasut pillugit malittarisassanik aalajangersaanissamut 

peqqussummi § 54 aamma § 64-imi pisinnaatitaaffiit ministerimit isumagineqarput. 

    Imm. 2. Pisinnaatitaaffiit, uumasuni nappaatit tunillaannartullu pillugit inatsisip Kalaallit Nunaannut atortuulersinneqar-

nissaanik peqqussutikkut tunniunneqartut Fødevarestyrelsimi pisortamit ingerlanneqassapput, nalunaarummi matumani § 4 

imaluunniit § 6-imi allanik aalajangersaasoqarsimanngippat. Taamaattorli naammagittaalliuuteqarsinnaaneq aamma aalaja-

ngiinerit inaarutaaneri aamma oqartussat allat imaluunniit pisortat suliffiutaasa, matumunnga ilanngullugit namminersortut 

suliffiutaasa inatsit malillugu imaluunniit inatsisip malitsigisaanik malittarisassat aalajangersarneqartut malillugit 

aalajangersarneqartut isumaginerinut peqataasut pillugit malittarisassanik aalajangersaanissamut peqqussummi § 39-imi 

pisinnaatitaaffiit ministerimit isumagineqarput. 

    Imm. 3. Pisinnaatitaaffiit, uumasut nakorsaattut suliaqarneq il.il. pillugit inatsisip Kalaallit Nunaanni atortuulersinneqar-

nissaanik peqqussutikkut tunniunneqartut Fødevarestyrelsimi pisortamit ingerlanneqassapput, nalunaarummi matumani § 4-imi 

allanik aalajangersaasoqarsimanngippat. Taamaattorli naammagittaalliuuteqarsinnaaneq aamma aalajangiinerit inaarutaaneri 

aamma oqartussat allat imaluunniit pisortat suliffiutaasa, matumunga ilanngullugit namminersortut suliffiutaasa inatsit 

malillugu imaluunniit inatsisip malitsigisaanik malittarisassat aalajangersarneqartut malillugit aalajangersarneqartut isumagi-

nerinut peqataasut pillugit malittarisassanik aalajangersaarnissamut peqqussummi § 25-imi pisinnaatitaaffiit ministerimit 

isumagineqarput. 

    § 4. § 3-imi aalajangersakkat apeqqutaatinnagit avatangiisinut inuussutissalerinermullu ministerimut inissinneqarsimasut 

pisinnaatitaaffiit uku Fødevarestyrelsimi uumasunut nakorsaqarnermut pisortamit ingerlanneqassapput: 

1) Uumasuni nappaatit tunillaasarnerillu pillugit inatsisip Kalaallit Nunaannut atuutilersinnera pillugu peqqussummi 

kapitali 2-3-imi pisinnaatitaaffiit.  

2) Uumasunut nakorsap sulinera il.il. pillugit inatsisip Kalaallit Nunaannut atuutilersinnera pillugu peqqussummi kapitali 

III-VI-mi aamma VIII-mi pisinnaatitaaffiit. 

    Imm. 2. Uumasunut nakorsaqarnermi pisortaq imm. 1-imi taaneqartuni suliani Avatangiisinut Inuussutissalerinermullu 

ministeriaqarfimmi naalakkersuisoqarfimmut toqqaannartumik akisussaavoq. 

    Imm. 3. Uumasunut nakorsaqarnermut pisortamut inissinneqarsimasut suliassat pillugit uumasunut nakorsaqarnermut 

pisortaq Fødevarestyrelsimi pisortamut ingerlaavartumik ilisimatitsisassaaq, tak. imm. 1. 

Namminersorlutik Oqartussat suliassaat 

§ 5. Namminersorlutik Oqartussat (Uumasunut nakorsaqarnermut immikkoortortaq) uumasunut uumasunillu pisunut 

tunisassianut allagartanik atulersitsineq pillugu Kalaallit Nunaannut nalunaarut naapertorlugu allagartanik makkuninnga 

atulersitsissaaq, tak. uumasuni nappaatit tunillaannartullu pillugit inatsisip Kalaallit Nunaannut atortuulersinneqarnissaanik 

peqqussummi § 39, imm.: 

1) Timmissanik uumasunillu kukiffalinnik piniarnermi tammajuitsussanut, uumasut ilaannik suliarineqanngitsunik 

tamarmiusunut, aamma EU-mut nassiunneqartunik imaluunniit EU-kkut aqqusaarunneqartunut allagartat. 

2) Timmissanik uumasunillu kukiffalinnik piniarnermi tammajuitsussanut, taamaallaalli tassaasut niut, kukiffaat, kukiit, 

nassut, kigutit, ammit, aamma EU-mut nassiunneqartunik imaluunniit EU-kkut aqqusaarunneqartunut allagartat. Uumasut 

kukiffallit amiinut, EU-mut nassiunneqartunik imaluunniit EU-kkut aqqusaarunneqartunut allagartat. 

3) Kalaallit Nunaanniit Canadamut avammut niuerutigineqartunut qiviunut uumasut peqqissuusut pinngoqqaarfiannut 

allagartaq. 

4) Timmissanik uumasunillu kukiffalinnik piniarnermi tammajuitsussanut, uumasut ilaannut tamarmiusunut aamma 

Islandimut nassiunneqartunut allagartat. 

Naammagi t taa l l iuu t i t  
 

     § 6. §§ 3 aamma 4, imm. 1-imi taaneqartuni pisinnaatitaaffinni aamma § 6-imi suliassani taaneqartuni isumaginninnermut 

atatillugu Fødevarestyrelsimit aamma Namminersorlutik Oqartussanit oqartussatut siullertut aalajangiiffigineqartut pillugit 

naammagittaalliuutinik Miljø- og Fødevarestyrelsi suliaqarpoq, tak. Kalaallit Nunaannut tunngasunik Fødevarstyrelsip aamma 

Namminersorlutik Oqartussat aalajangiinerit aalajangersimasut pillugit naammagittaalliuutinik Miljø- og Fødevareklagenævnip 

suliarinninnera pillugu nalunaarut aamma Miljø- og Fødevareklagenævnimut suleriaaseq pillugu nalunaarut. Aalajangiinerit 

pillugit aalajangiisartunut naammagittaalliuut aalajangiinerup nalunaarutigineraniit ullormiit sapaatit akunneri sisamat 

qaangiutsinnagit tunniunnqarsimassaaq, tak. Miljø- og Fødevareklagenævnimut suleriaaseq pillugu nalunaarummit § 7. 

  Imm. 2. Miljø- og Fødevareklagenævnimut allattoqarfik aalajangiisartut sinnerlugit, pissutsit immikkuullarissut patsisaasin-

naappata, aalajangiinerup kingorna qaammatit arfinillit iluanni qaangiinerit apeqqutaatinngitsoorsinnaavai, tak. Miljø- og 

Fødevareklagenævnip suleriaasia pillugu nalunaarummi § 9, imm. 2. 

Imm. 3. Nalunaarummut matumunnga ilaasunik aalajangiinernik aamma Fødevarestyrelsimit aalajangiiffigineqartunik 

naammagittaalliuutit Fødevarestyrelsi aqqutigalugu tunniunneqassapput. Imm. 1-imi pineqartunik aalajangiinernik aamma 

Namminersorlutik Oqartussanit aalajangiiffigineqartunik naammagittaalliuutit Namminersorlutik Oqartussat aqqutigalugit 

tunniunneqarsinnaapput. 

Imm. 4. Fødevarestyrelsi suliani styrelsimi oqartussatut siullertut aalajangiiffigineqartuni, naammagittaalliuutip tunniunne-

qarnerata kingorna aamma naammagittaalliuutip aalajangiisartunut ingerlateqqinneqarnissaa sioqqullugu sulianik qaqitseqqis-

sinnaavoq. 

Imm. 5. Aalajangiinerit Miljø- og Fødevareklagenævnimit aalajangiiffigineqartut allaffissornikkut oqartussanut allanut 

suliassanngortinneqarsinnaanngillat. 

Atuutilersitsineq 

§ 7. Nalunaarut ulloq 1. september 2017-imi atuutilissaaq. 

Imm. 2. Inuussutissanut uumasullu nakorsaqanermut tunngasut ilaanni Miljø- og Fødevareministerimit aqunneqartuni 

Fødevarestyrelsip aamma Namminersorlutik Oqartussat suliaat pisinnaatitaaffiilu pillugit nalunaarut nr. 1202, 13. december 

2012-imeersoq atorunnaarpoq. 

Miljø- og Fødevareministeriaqarfik, 25. august 2017 

ESBEN LUNDE LARSEN 

 / Esben Egede Rasmussen 


